
Onun həm infrastruktur, həm 
təşkilati struktur, həm də personal 
baxımından mürəkkəb bir quruluşa 
malik olması insan resurslarının 
idarə edilməsində spesifik yanaş-
manı zəruri edir. Həmçinin, müasir 
dünyamızda və ölkəmizdə cərəyan 
edən proseslər, beynəlxalq miqyaslı 
brend bir şirkətə çevrilmək iddia-
sı SOCAR-ın insan resurslarının 
düzgün idarə edilməsindən birbaşa 
asılıdır. Demək olar ki, dünyada 
fəaliyyət göstərən böyük şirkətlərdə 
olduğu kimi, SOCAR-ın da strateji 
məqsədlərinin əsasını sağlamlıq, 
əməyin təhlükəsizliyi və ətraf mühitin 
mühafizəsi, istismar və istehsalat 
sahəsində keyfiyyətli məhsulun 
təqdimatı təşkil edir. 

Məlumdur ki, effektivliyin təmin 
olunması ilə strateji məqsədlərdən 
qaynaqlanan və xidmət edən 
hədəflərə çatmağın yeganə yolu 
bütün səviyyələrdə və sahələrdə mü-
vafiq səriştəyə malik olan personalın 
çalışmasından keçir. Yalnız bu halda 
idarəetmədə önəm kəsb edən koor-
porativ mədəniyyətin, daxili kommu-
nikasiyanın, normativ sənədlərin və 
mövcud qanunvericiliyin tələblərinin 
təmin edilməsi ilə strateji məqsədlərə 
nail olunması mümkündür. 

Yuxarıda qeyd edilənlərin tam 
həyata keçirilməsi müxtəlif obyektiv 
və subyektiv səbəblərdən asılıdır. 
SOCAR-da bu istiqamətdə bir sıra 
mühüm işlər görülmüş və davam-
lı şəkildə inkişaf etdirilməkdədir. 
Belə ki, əsasən respublikamızın 
neft sənayesi üçün yüksək ixtisas-
lı fəhlə kadrların hazırlanması və 
peşəkarlığın artırılmasını təmin 
etmək məqsədi ilə o zaman Heydər 
Əliyev adına Bakı Neft Emalı 
zavoduna rəhbərlik edən indiki 
SOCAR rəhbərinin təşəbbüsü ilə 
zavodun nəzdində Peşə Təhsili 
Mərkəzi yaradılmışdı. Ölkə Prezi-
denti cənab İlham Əliyev şəxsən 
həmin məktəbin açılışında iştirak 
etmiş, gənclərin peşə hazırlığının 
yüksəldilməsi istiqamətində öz 
tapşırıq və tövsiyələrini vermişdi. 
Fəaliyyətə başladığı ilk zamanlardan 
etibarən istər idarəetmə, istərsə də 
təlim-tədrisin təşkilində beynəlxalq 
standartların tələblərinə uyğun, 

daha mütərəqqi üsullardan istifadə 
etməklə davamlı inkişafın nəticəsi 
olaraq qısa zaman kəsiyində respub-
likada nəzərəçarpacaq nailiyyətlər 
qazanıldı. 

Artıq SOCAR-ın müəssisələrinə 
səriştəli fəhlələr təyinat almaqla 
yanaşı, müəssisələrdə çalışan bütün 
kateqoriyadan olan digər işçilərin 
də yenidən hazırlanması, ixtisasının 
artırılması, ikinci peşəyə yiyələnməsi, 
əməyin mühafizəsi və təhlükəsizlik 
texnikası, ətraf mühitin mühafizəsi, 
müxtəlif beynəlxalq standartlar, 
həmçinin davranış şəriştəsi ilə bağlı 
təlimlər yerli və xarici mütəxəssislər 
tərəfindən yerinə yetirilir. 

Bununla yanaşı, 2006-cı ildən 
başlayaraq SOCAR Xarici Təqaüd 

Proqramı çərşivəsində xarici ölkələrin 
aparıcı, ali məktəblərində şirkətə 
tələb olunan ixtisaslar üzrə istedadlı 
gənclərin təhsilini öz vəsaiti hesa-
bına maliyyələşdirməklə yanaşı, 
Daxili Təqaüd Proqramı çərçivəsində 
ölkədaxili ali təhsil müəssisələrinin 
tələbələrinin də motivasiyasını təmin 
edir. Gələcəkdə onların potensialın-
dan istifadə etmək məqsədi ilə xüsusi 
təqaüdlər də təsis olunmuşdur. Bu 
işlər indi də davam etdirilir. Davamlı 
inkişaf yolunu tutmaqla istər daxili, 
istərsə də xarici bazarda həyata 
keçirdiyi layihələrin məhsuldarlığını 
və effektivliyini daha da artırmaq üçün 
müasir tədris proqramları və texno-
logiyaları əsasında təhsil prosesi 
təşkil edilmişdir. Sənayenin müasir 

tələblərinə cavab verən yüksək 
ixtisaslı mütəxəssislərin hazırlanması 
məqsədilə Prezident İlham Əliyevin 
29 noyabr 2011-ci il tarixli fərmanı ilə 
SOCAR-ın tərkibində Bakı Ali Neft 
Məktəbi yaradılmışdır. Qısa zaman 
müddətində ölkəmizin qabaqcıl 
təhisl ocaqlarından birinə cevrilmiş 
məktəbdə tədris prosesi Böyük 
Britaniyanın Heriot-Vatt Universiteti 
ilə əməkdaşlıq çərçivəsində həyata 
keçirilməkdədir. 

Kadr siyasətinin məqsədyönlü 
şəkildə həyata keçirilməsi üçün 
SOCAR-ın Baş ofisinin strukturun-
da İnsan Resursları Departamenti 
yaradılmışdır. Fəaliyyətə başladığı ilk 
vaxtdan etibarən davamlı olaraq infor-
masiya texnologiyaları sistemlərinin 

tətbiqi ilə işə qəbulda şəffaflığın təmin 
edilməsi müsabiqə (ilkin seçim, test, 
peşə sınaq imtahanları və müsahibə) 
yolu ilə həyata keçirilməyə başla-
nılmışdır. Departamentin fəaliyyəti 
mütəmadi olaraq kütləvi informasiya 
vasitələrində işıqlandırılmaqla yanaşı, 
vətəndaş cəmiyyəti institutları və 
qeyri- hökumət təşkilatları tərəfindən 
hər zaman dəstəklənmiş, əməkdaşlıq 
çərçivəsində əlaqələrimiz davam 
etdirilmişdir. 

Az zaman kəsiyində işçilərin 
hazırlıq və peşəkarlığını artıra biləcək 
təlimlərin müəyyənləşdirilməsi və 
təşkili istiqamətində mühüm addımlar 
atmışdır. İşçilərin xidməti fəaliyyətinin 
qiymətləndirilməsi vasitəsilə vəzifə 
funksiyalarının icra vəziyyətinin və 

səriştə səviyyələrinin öyrənilərək 
vəzifədə irəli çəkilməsini təmin 
etməklə bağlı vacib işlər görülmüş-
dür. İşçilərin maddi-mənəvi ehti-
yaclarını müəyyən edərək onların 
səmərəli fəaliyyətini təmin edən 
həvəsləndirmə sisteminin qurulması 
və tətbiqi istiqamətində kompleks 
şəkildə tədbirlər həyata keçirilmişdir. 
İnsan resurslarının idarə edilməsi 
proseslərinin SOCAR-ın bütün struk-
tur vahidlərində qabaqcıl üsullarla, 
eyni prinsiplər əsasında planlaşdırıl-
ması, həyata keçirilməsi və nəzarətdə 
saxlanılması təmin olunmuşdur.

Yuxarıda qeyd edilənlərin 

daha məhsuldar və səmərəli təşkili 
məqsədilə məsləhətçi şirkət (SAP 
MDB) cəlb olunmaqla insan resurs-
larının idarə olunması proseslərinin 
transformasiya layihəsinin 
tətbiqinə start verilmişdır. Bu layihə 
çərçivəsində SAP ERP sisteminin 
HCM (“Human Capital Management” 
İnsan Resurslarının idarə edilməsi) 
modulunun, o cümlədən “Compe-
tency Management” səriştəliliyin İdarə 
edilməsi, “Enterprise Learning Mana-
gement” (Təlimlərin idarə edilməsi), 
“Enterprise Performance Manage-
ment” (Fəaliyyətin səmərəliliyinin 
idarə edilməsi) və “Recruitment” (Per-
sonalın seçilməsi) alt-modullarının 
tətbiqi uğurla həyata keçirilməkdədir.

Artıq bu gün SOCAR üzrə 
“davranış və ixtisas səriştəliliklərin 
qiymətləndirilməsi”, “səriştəliliklərin 
inkişafı üzrə təşkilati ehtiyacla-
rın müəyyən edilməsi”, “vəzifə 
profillərinin idarə edilməsi”, “bir-
başa rəhbərlər ilə müsahibələrin 
keçirilməsi”, “yüksək əhəmiyyətli 
vəzifələrin müəyyən edilməsi”, 
“davamçıların müəyyən edilməsi”, 
“davamçıların hazırlanması və fərdi 
inkişaf planlarının formalaşdırılması” 
metodikalarına uyğun olaraq, tətbiq 
edilməkdədir. Digər fəaliyyətimizlə 
yanaşı, müxtəlif xarici ölkələrdə 
və nüfuzlu şirkətlərdə təcrübə 
mübadiləsində iştirak edir və insan 
resurslarının idarə edilməsi ilə bağlı 
mövcud vəziyyətlə tanış oluruq. Bu 
görüşlərdə bir daha əmin oluruq 
ki, bu sahədə SOCAR-da həyata 
keçirilmiş və planlaşdırılmış işlər daha 
mükəmməl və əhatəlidir. Belə böyük 
həcmli və birbaşa insan faktorundan 
asılı olan proseslər sisteminin icrası 
və tətbiqində müəyyən problemlərin 
olmasının insan faktoruna bağlı 
olan obyektiv və subyektiv səbəbləri 
də vardır. Bütün bunlara rəğmən 
SOCAR-ın İnsan Resursları Depar-
tamentinin fəaliyyəti nəzəriyyə və 
praktikanın ehtiva olunduğu müasir 
məktəbdir. 

 Asif BƏKİRLİ, 
SOCAR-ın İnsan Resursları 

Departamentinin rəisi

Heydər Əliyev Mərkəzinin parkında 
Xalq artisti Faiq Ağayevin konserti olub 

 � Avqustun 24-də Heydər Əliyev Mərkəzinin parkında tanınmış estrada 
ulduzu, Xalq artisti Faiq Ağayev möhtəşəm konsert proqramı ilə çıxış edib. 

Girişin sərbəst olduğu konsertdə “qızıl şlya-
ger” pərəstişkarları qarşısında özünün bir sıra 
sevilən mahnılarını səsləndirib. 

Bir saatdan çox davam edən konsert proq-
ramı tamaşaçılar tərəfindən böyük coşqu ilə 
qarşılanıb. 

Qeyd edək ki, Heydər Əliyev Mərkəzi yay 
mövsümündə həftəsonu mütəmadi tədbirlər 
keçirir, ayrı-ayrı idman növləri və incəsənət 

sahələrinə aid ustad dərsləri, məşğələlər, yarış-
lar, konsert proqramları, habelə rəqs axşamları 
təşkil edir. Bu tədbirlər paytaxt sakinləri və 
qonaqların asudə vaxtlarını səmərəli və maraqlı 
keçirmələri, azyaşlıların istedad və bacarıq-
larının üzə çıxarılması və inkişaf etdirilməsi 
məqsədi daşıyır.

AZƏRTAC

Bununla bağlı müvafiq qərarı Baş Nazir 
Novruz Məmmədov imzalayıb. Qərara əsasən, 
aşağıdakı qurumlar nazirliyin tabeliyindən çıxa-
rılaraq “Dövlət Turizm Agentliyinin strukturuna 
daxil olmayan qurumların Siyahısı”na daxil 
edilib: Onlar Lahıc Tarix-Diyarşünaslıq Muzeyi, 
Şəki Tarix-Diyarşünaslıq Muzeyi, Şəki Xalq 
Tətbiqi Sənəti Muzeyi, Şəki Dövlət Rəsm Qa-
lereyası, Basqal qəsəbə mədəniyyət evi, Xınalıq 
kənd mədəniyyət evidir.

M.MÜKƏRRƏMOĞLU, “Xalq qəzeti”

Xatırladaq ki, onun bu hekayələr 
əsasında yazdığı “Belə bir oğlan 
yaşayır” adlı ilk ssenarisi əsasında 
çəkilmiş “Kalina krasnaya” (“Qır-
mızı başınağacı”) filmi Bakıda 
keçirilən (1974) VII Ümumittifaq 
kinofestivalında birinci yerə layiq 
görüldü (münsiflər heyətinin rəyi 
belə idi: “Yazıçı, rejissor, aktyor 
Şukşinin fitri və parlaq istedadı 
nəzərə alınmaqla, festivalın baş 
mükafatı, “Mosfilm”in “Qırmızı 
başınağacı” filminə verilir”). 

Həmin kinofestivalın iştirakçısı 
kimi deyə bilərəm ki, o günlər kino-
teatrlarımızda ayaq basmağa yer yox 
idi. O vaxt film haqqında maraqlı 
resenziyalar çap olunurdu. Tənqidlər 
də, təriflər də deyilirdi. 

Özü filmin yaradılması 
barədə danışarkən deyirdi ki, 
filmi yaradarkən heç bir əziyyət 
çəkməyib. Ancaq “Qırmızı 
başınağacı”nın Şukşinə hədiyyə 
verildiyini də söyləmək olmaz. “Bir 
həyat həqiqətləri var və bir də sənət 
həqiqətləri. Həyat həqiqətləri mate-
rialda toplanır, amma sənət varmı, 
bunu hələ anlamaq lazımdır”, – 
deyə Sergey Bondarçuk yığılmış 
material haqqında bildirirdi. Filmin 
müzakirələri zamanı Şukşinin 
“əlləri stolun üstündə titrəyirdi”, 
- deyə onun operatoru Anatoli 
Zabolotski xatırlayır: “Bondarçuk 
daha sonra fikirlərini müəllifə 
izah etdi, lakin film nəzarətçiləri 
artıq şübhə altına alınan hər şeyi 
redaktə etməyə başlamışdılar. Sovet 
kinosunda həbs cəzası motivləri 
pis, əlverişsiz mövzu sayılır-
dı. Şukşindən də çəkinir, ondan 
təhlükəli, səs-küy salan kadrlar 
gözləyirdilər”.

Məlumat üçün bildirək ki, bu 
yaxınlarda doğma kəndində Şukşinə 
ucaldılmış abidə də onu obrazını 
belə göstərir – ayaqyalın, yüngül və 
sadə geyinmiş halda. O, torpağın 
üstündə oturub hər iki əli ilə ondan 
bərk-bərk yapışmışdır.

“Qırmızı başınağacı” filmində 
Şukşin Rusiya üçün iki əsas möv-
zuya toxunmuşdu – kəndlər və 
həbsxanalar. O, bütün həyatı boyu 
bu mövzuya müraciət edən ilk rejis-
sor idi. Sovet mədəniyyətini təbliğ 
edənlərin bir çoxu sovet hakimiyyəti 
dövründə bu mövzuya birbaşa 
deyil, dolayısı ilə toxunmuşdular. 
Həddindən çox adamın qohumları və 
tanışları məhbəsə düşmüşdülər . Ki-
noşünas Denis Qorelov bütün bun-
ları “KP”-nin “Ulu sovet filmləri” 
kolleksiyasına daxil etmək üçün 
müfəssəl surətdə araşdırıb kitabçaya 
köçürmüşdü. Amma bütün bunların 

hamısı ümummilli sevgi qazanmaq 
üçün kifayət deyildi.

 Tənqidçilər deyirdilər ki, “Qır-
mızı başınağacı” həm də iradə və 
həsrət haqqında filmdir. “Yeqor Pro-
kudin keçmiş sui-qəsdçilərin əlində 
ölür. Amma o, başqa hadisədən də 
ölə bilərdi: çünki ölümə doğru gedir-
di. Həyatdan bərk yapışmağa çalışsa 
da, barmaqları sürüşür. Nə çoxdan 
arzuladığı azadlıq eşqi, nə sevgi, nə 
məişət rahatlığı, nə də səliqə-sahman 
ona keçmişini unutdura bilmir. Gah 
qaranlıq keçmişi, gah həyatda işinin 
gətirməməsi, gah tale onu ölümə 
sürükləyir. Onun sadə adı “qəm” 
sözünün anoqramması idi. Özünə 
sadəcə ölüm axtarır” - deyə Şukşin 
bildirirdi. 

 “Qırmızı başınağacı”nın prem-
yerasından bir neçə ay sonra onun 
müəllifi miokard infarktından vəfat 

etdi. Onun həmkarı və dostu - filmdə 
Prokudini öldürən Corc Burkov Şuk-
şini ölmüş vəziyyətdə tapdı. Şukşinin 
ölümü onun qəhrəmanının ölümü ilə 
üst-üstə düşdü, nəticədə onu tənqid 
edənlər kəskin şəkildə susdular.

Dostlarından biri yazır: “Qır-
mızı başınağacı”nın çəkilişləri 
zamanı Volodya (Şukşin) Voloqda-
da mənim evimdə olurdu. O, stul 
arxasına keçib qəhvə içdi, sonra 
siqaret çəkdi. Və məni bəzilərinin 
onun haqqında yazdıqları uyğun-
suzluqlar heyrətləndirirdi… O, 
kəndli kimi təsvir olunurdu… 
Bəziləri onu sibirli kimi, ya bir oğru, 
başkəsən, ya da qaba kəndli kimi 
qeyd edirdilər. Sibirlilərin özləri 
sataşmağı çox sevirlər… Belə ki, 
mənim qarşımdakı masada təkcə öz 
davranışlarında deyil, öz manerası, 
zahiri görünüşü ilə bir ziyalı otur-

muşdu. Zərif bir üz… onda hər şey 
 bir-birinə uyğun idi. O, az danışır, 
amma fəal ünsiyyət qururdu… mən 
bu insanla ünsiyyət qurmaqdan 
böyük xoşbəxtlik hissi duyurdum. 
O, mənim yaddaşımda əbədi belə 
qalacaq…”

 Alman kinorejissoru Rayner 
Verner Fassbinder 10 sevimli filmi 
arasına “Qırmızı başınağacı”nı daxil 
edib. Bu siyahıda həmçinin Pyer 
Paolo Pazolini tərəfindən Lukino 
Viskontinin “Tanrıların ölümü”, 
“Piy və ya Sodomun 120 günü” və 
Hovard Havks tərəfindən çəkilmiş 
“Cənablar sarışınlara üstünlük verir” 
filmləri də yer tutur.

 Rusiya mədəniyyətinə və... 
rus adına kifayət qədər şan-şöhrət 
gətirmiş bu fenomeni hökumət yal-
nız ömürünün sonuna bircə il qalmış 
(1973) görür; bu məşhurlar məşhuru 

ailəsilə yaşadığı çox darısqal bir 
mənzildən şəraitcə rahat və geniş, 
ünvanca məşhur bir mənzilə köçürü-
lür, 1974-cü il oktyabrın 2-də isə bu 
dünyadan köçür... 

 Rusiyanın “təmiz ictimaiyyət”i 
arasında söz gəzirmiş ki, bu cəsarətli 

yazıçı öz əcəli ilə ölməyib, onu ara-
dan götürməklə “rus ruhunu sındır-
maq istəyən” sovet hakimiyyətinin 
əli ilə öldürülüb. Necə ki, bu 
“qəribə” ədib-kinematoqrafın ölüm 
ildönümü ilə bağlı keçirilən qəribə 
mətbuat konfransında (içkili və öncə 
jurnalistləri təhqir edən) “keqebeş-
nik” A.P.Çornı çıxışının sonunda 
belə bir sensasion bəyanat vermişdi: 
“Şukşin öz əcəli ilə ölmədi! Mən bir 
neçə il bundan öncə Piket dağında 
uca səslə Şukşinin öldürüldüyünü 
qışqırdım. Bundan sonra mənə 

qarşı sui-qəsd edildi, lakin mən sağ 
qaldım. Sonralar rastlaşdığım bir 
KQB polkovnikindən məni niyə 
öldürmədiyini soruşduqda cavabı 
çox qısa oldu: “Həqiqətə görə heç 
kəs öldürülmür”...

 Məncə, bu “elannamə” onun 

milyonlarla tamaşaçı ovsunlamış 
“İki Fyodor”, “Belə bir oğlan yaşa-
yır”, “Məni işıqlı gələcəyə çağır”, 
“Qırmızı başınağacı” filmlərinə də 
aiddir...

 Qısa ömrünün yarıdan çoxu 
şəhərdə keçən Şukşin əsl kəndçi 
həyatı yaşadı və ətrafındakı 
“sivil”lərdən çox sevilən bir 
“əyalətçi” kimi öldü...

Hazırladı: 
M.MÜKƏRRƏMOĞLU,  

“Xalq qəzeti”

Bu gün dünyada SOCAR kimi tanınan Azərbaycan Res-
publikası Dövlət Neft Şirkəti ölkəmizin iqtisadiyyatının 
gücləndirilməsində və Avropanın enerji təhlükəsizliyində 
önəmli rol oynayır. Milli brendimiz olan SOCAR insan 
resurslarının idarə edilməsi sahəsində də önəmli işlər 
həyata keçirməkdədir. SOCAR-ın əsas fəaliyyəti Azərbaycan 
ərazisindəki neft və qaz yataqlarının axtarışı, kəşfiyyatı və 
işlənməsi, neft, qaz və qaz kondensatının hasilatı, emalı və 
nəqli, neft və neft-kimya məhsullarının, qazın daxili və xarici 
bazarlarda satışı, habelə ölkə ərazisində sənayenin və əhalinin 
təbii qazla təchizatından ibarətdir.

SOCAR-ın İnsan Resursları Departamenti  
kifayət qədər təsdiqini tapmış müasir məktəbdir

Vasili Şukşin–rus milli 
ruhunun canlı təcəssümü  
Rus yazıçısı, ssenarist, rejissor və aktyor Vasili Makaroviç Şukşinin anadan olmasından 80 il ötür. 

Bu gün onun əsərləri həvəslə oxunur, filmləri böyük maraqla baxılır.  V.Şukşin 1929-cu ildə Altay 
əyalətində (Biysk rayonu, Srostki kəndi) anadan olmuşdur. M. Şoloxovun təbirincə desək, 30 

yaşınadək “namərdcəsinə tənbəllik etmiş”, altmışıncı illərin əvvəlindən meydana çıxan bu ədib dövrünün 
rus kəndini bədii şəkildə canlandıran əsərlər yazmağa başlayıb. 1963-cü ildə “Gənc qvardiya” nəşriyyatı 
onun “Kənd sakinləri” adlı ilk toplusunu nəşr edir. Sonra isə ədəbi hadisəyə çevrilən və ciddi müzakirələrə 
səbəb olan “Xarakterlər” adlı hekayələr toplusu çap olunub. Öz məşhur müəllimi M.Romm kimi teatrı 
sevməyən bu ədibin “Enerjili adamlar” pyesi Moskvada Böyük Teatrda (Q. Tovstonoqov tərəfindən) tama-
şaya qoyulur (və son məşqdə iştirak edərkən aldığı zövq, onu teatra bağlayıb. “Novıy mir” jurnalı o dövrün 
“ədəbi bombaları” effekti verən “Əla sürücü” və “Qrinka Malyugin” hekayələrini dərc edir. 

Muzeylər xalqımızın 
canlı tarixidir. Bu 
gün Azərbaycanda 

180-dən çox muzey 
fəaliyyət göstərir. Muzeylər 
ölkədə turizmin inkişafı-
na da əhəmiyyətli təsir göstərir. 
İndiyədək onlar Mədəniyyət 
Nazirliyinin tabeliyində fəaliyyət 
göstərirdi. Bu yaxınlarda isə 
Nazirlər Kabineti “Mədəniyyət 
və Turizm Nazirliyinin struktu-
runa daxil olmayan qurumların 
Siyahısı”na dəyişiklik edib.

Bəzi muzeylər Turizm Agentliyinin 
tabeliyinə verilib


